
ANNOTATSIYA 
Mazkur maqolada metropoliten tizimlari rivojlanishida xalqaro hamkorlik aloqalarining 

shakllanishi va evolyutsiyasi tarixiy-tahliliy asosda yoritiladi. Xususan, turli davlatlar oʻrtasida 
texnologik almashinuv, muhandislik tajribasi transferi, investitsion hamkorlik va institutsional 
integratsiya jarayonlari tahlil qilinadi. Shuningdek, metropoliten infratuzilmasini rivojlantirishda 
xalqaro tashkilotlar va konsorsiumlarning roli ochib beriladi. Tadqiqot natijalari zamonaviy shahar 
transport tizimlarini takomillashtirishda xalqaro hamkorlikning muhim omil ekanligini koʻrsatadi. 

Kalit soʻzlar: metropoliten, xalqaro hamkorlik, transport infratuzilmasi, texnologiya 
transferi, urbanizatsiya, investitsiya, muhandislik tajribasi, integratsiya. 

  
Нурбек Матякубов,  

научный сотрудник  
Ургенчского государственного университета  

 
ИЗ ИСТОРИИ МЕЖДУНАРОДНОГО СОТРУДНИЧЕСТВА В СФЕРЕ 

МЕТРОПОЛИТЕНОВ 
АННОТАЦИЯ 

В данной статье рассматривается история формирования и развития международного 
сотрудничества в сфере метрополитенов. Особое внимание уделяется процессам 
технологического обмена, трансфера инженерного опыта, инвестиционного взаимодействия 
и институциональной интеграции между странами. Раскрывается роль международных 
организаций и консорциумов в развитии метрополитенной инфраструктуры. Результаты 
исследования свидетельствуют о значительной роли международного сотрудничества в 
совершенствовании современных систем городского транспорта. 

Ключевые слова: метрополитен, международное сотрудничество, транспортная 
инфраструктура, трансфер технологий, урбанизация, инвестиции, инженерный опыт, 
интеграция. 

  
Nurbek Matyakubov,  

Researcher, Urgench State University 

FROM THE HISTORY OF INTERNATIONAL COOPERATION IN THE FIELD OF 
METROPOLITENS 

ABSTRACT 
This article examines the historical development of international cooperation in the field of 

metro systems. Particular attention is paid to the processes of technology transfer, exchange of 
engineering expertise, investment collaboration, and institutional integration among countries. The 
role of international organizations and consortia in the development of metro infrastructure is also 
highlighted. The findings demonstrate that international cooperation is a crucial factor in improving 
modern urban transport systems. 

Index Terms: metro systems, international cooperation, transport infrastructure, technology 
transfer, urbanization, investment, engineering expertise, integration. 

  
Kirish: 
Zamonaviy shaharlar rivojlanishi jarayonida metropoliten tizimlari yuqori sig‘imli va 

samarali jamoat transporti turi sifatida alohida ahamiyat kasb etmoqda. Metropolitenlarning 
shakllanishi va rivojlanishi faqat milliy imkoniyatlar bilan emas, balki keng koʻlamli xalqaro 
hamkorlik aloqalari bilan ham chambarchas bog‘liqdir. 

Tarixiy jihatdan metropoliten qurilishi va ekspluatatsiyasi jarayonlarida ilg‘or 
texnologiyalar, innovatsion muhandislik yechimlari va boshqaruv tajribasi rivojlangan davlatlardan 
boshqa mamlakatlarga transfer qilinib kelgan. Shu nuqtai nazardan, metropolitenlar sohasidagi 
xalqaro hamkorlik aloqalarining tarixiy ildizlari va rivojlanish bosqichlarini oʻrganish dolzarb ilmiy 
ahamiyat kasb etadi. 

Mazkur maqolaning maqsadi metropoliten tizimlarining shakllanishi va rivojlanishida 
xalqaro hamkorlikning oʻrni va rolini tarixiy hamda tizimli tahlil qilishdan iborat. 

Tahlil va natijalar: 
Zamonaviy shaharlar kontekstida jamoat transporti aholining harakati va shahar iqtisodiy 

faoliyati uchun zarur boʻlgan asosiy infratuzilma elementlaridan biri sifatida muhim ahamiyatga 
ega. Shahar yoʻlovchi transportining barqaror, aniq va ishonchli ishlashi nafaqat metropoliten 
hayotining uzluksizligini ta’minlaydi, balki murakkab shahar infratuzilmasi tizimlarining samarali 
funksionalligi uchun ham shart hisoblanadi. 

Katta shaharlarning transport tarmoqlari koʻpincha bir nechta turdagi transport vositalarini 
oʻz ichiga oladi. Ushbu tizimlarning korxonalari odatda ma’lum bir boshqaruv tuzilmasiga 
boʻysunadi, ammo ular oʻzaro integratsiyalashmagan boʻlib, bu transport operatorlariga boshqa 
shaharlar yoki mamlakatlardagi ilg‘or tajribalar, yangi texnologiyalar va ishlab chiquvchilar haqida 
ma’lumotlarni keng qamrovda oʻrganish imkonini cheklaydi. Shu sababli, transport tizimlarining 
samaradorligini oshirish va innovatsion yechimlarni joriy etish uchun tizimli integratsiya va tajriba 
almashinuvi muhim hisoblanadi. 

Shahar transport tizimlarida tizimli integratsiya masalasi odatda transport sohasidagi 
mutaxassislarni mintaqaviy va xalqaro darajadagi professional tashkilotlar orqali birlashtirish orqali 
muvaffaqiyatli hal qilinadi. Shu bilan birga, bunday tashkilotlarning asosiy vazifasi 
ishtirokchilarning harakatlarini boshqarish emas, balki zarur ma’lumotlarni taqdim etish, 
professional malaka oshirish, tajriba almashish va yuzaga keladigan muammolarni hal qilish 
boʻyicha tavsiyalar ishlab chiqishdan iborat. 

Bu kabi tashkilotlarga nafaqat transport korxonalari, balki transport vositalari uchun turli 
uskuna ishlab chiqaruvchi zavodlar, ilmiy-tadqiqot institutlari, loyiha tashkilotlari va ta’lim 
muassasalari ham kiradi. 

Shahar yoʻlovchi transporti sohasidagi xalqaro hamkorlikning yorqin namunasi sifatida 
“Xalqaro Jamoat Transporti Ittifoqi (UITP, International Association of Public Transport)”ni 
keltirish mumkin. UITP butun dunyo boʻylab shahar transport xizmatlarini ta’minlovchi 
tashkilotlarni birlashtiradi.  

1885-yilda Bryusselda tramvay va yengil temir yoʻl transporti tashkilotlari birinchi 
mintaqaviy uchrashuvini oʻtkazilgan. Unda 9 mamlakatdan 63 kompaniyaning manfaatlarini 

himoya qiluvchi 44 nafar delegat ishtirok etgan. Birinchi Kongress esa Berlin shahrida boʻlib oʻtdi 
va 110 nafar delegatni jamladi[1]. 

Dastlabki yillarda tashkilot asosan texnik va ekspluatatsion masalalarga e’tibor qaratgan 
boʻlsa-da, 1910 yildan boshlab UITP shahar transporti tizimlarining shahar rivojlanishi bilan 
bog‘liqligi kabi kengroq muammolarni ham oʻrganishni boshladi. 1910-yildan boshlab birinchi 
hisobot taqdim etilgan boʻlib, unda jamoat transporti tizimlari va shahar rivojlanishi oʻrtasidagi 
yaqin bog‘liqlik alohida qayd etilgan[2]. 

1912-yilda ushbu hisobotdan soʻng “Shahar demografiyasi va transport siyosati” nomli 
hisobot taqdim etildi, 1914 yilda esa “Yangi transport modellari katta shaharlarning rivojlanishi va 
oʻsishiga ta’siri. Jamoat transportining ijtimoiy xulq-atvorga ta’siri” mavzusidagi hisobot ishlab 
chiqildi. Tashkilot nafaqat kongresslar uchun puxta hujjatlashtirilgan hisobotlar tayyorlagan, balki 
a’zolarining soʻrovi bilan turli tadqiqotlarni ham amalga oshirgan. Xususan, 1901–1914 yillar 
davomida jami 87 ta tadqiqot oʻtkazilgan boʻlib, ularning mavzulari koʻpincha texnik masalalarga 
bag‘ishlangan edi. 

Ushbu 19 yil davomida Yevropaning yirik shaharlarida 9 ta kongress oʻtkazilgan. Biroq, 
navbatdagi kongress, 1914-yil sentyabr oyida Budapeshtda oʻtkazilishi rejalashtirilgan edi, biroq 
Birinchi jahon urushi boshlanishi munosabati bilan bekor qilindi. Urush sababli tashkilot faoliyati 
vaqtincha toʻxtatildi va navbatdagi kongress faqat 1922-yilda oʻtkazildi[3]. 

Urush yillari va 1922-yilgacha tashkilot faoliyati minimal darajaga tushirilgan boʻlsa-da, u 
hech qachon toʻliq toʻxtatilmagan. Urushdan soʻng, UITP a’zolarining Germaniya, Avstriya, 
Bolgariya va Turkiyadagi aktivlari Belgiya qonunchiligi asosida musodara qilindi. Ittifoq vaqtincha 
tarqatildi, soʻngra yangi tashkilot shaklida qayta tashkil etildi. 

Rasmiy ravishda yangi tashkilot 1922-yil fevral oyida, birinchi Bosh Assambleya 
oʻtkazilganda tashkil etilgan. Shu paytgacha tashkilotga faqat ittifoqdosh yoki neytral davlatlar 
kirgan edi. 

1939-yilda Ittifoq oʻz nomini yana bir bor oʻzgartirdi va bugungi kungacha saqlanib 
kelayotgan Xalqaro Jamoat Transporti Ittifoqi (UITP, International Association of Public Transport) 
nomini oldi. 26-kongress ishtirokchilari Syurix va Bern shaharlarida qabul qilindi, va birinchi marta 
rasmiy til sifatida ingliz tili qoʻllanildi. Kongress taqdimotlari temir yoʻl transporti, avtomobil 
transporti va troleybuslar, shuningdek, ekspluatatsiya masalalari kabi uch boʻlimga boʻlinib 
muhokama qilinar edi[4]. 

Bundan avvalgi yillarda muayyan mavzulardagi hisobotlar taqdim etilgan boʻlsa, endilikda 
tashkilot nafaqat kongresslar uchun hujjatlashtirilgan hisobotlar tayyorlagan, balki a’zolar soʻrovi 
bilan turli tadqiqotlarni ham amalga oshirgan. 1901–1914-yillar davomida jami 87 ta tadqiqot 
oʻtkazilgan boʻlib, ularning koʻpi texnik masalalarga bag‘ishlangan edi. Shu 19 yil davomida 
Yevropaning yirik shaharlarida 9 ta kongress oʻtkazilgan. Biroq 1914-yilda Budapeshtda boʻlib 
oʻtishi rejalashtirilgan navbatdagi kongress Birinchi jahon urushi boshlanishi sababli bekor qilindi. 

Urush yillari va 1922-yilgacha tashkilot faoliyati minimal darajaga tushirilgan boʻlsa-da, 
toʻliq toʻxtatilmagan. Urushdan soʻng, UITP a’zolarining Germaniya, Avstriya, Bolgariya va 
Turkiyadagi aktivlari Belgiya qonunchiligi asosida musodara qilindi. Ittifoq vaqtincha tarqatildi, 
soʻngra yangi tashkilot shaklida qayta tashkil etildi. Rasmiy ravishda yangi tashkilot 1922-yil fevral 
oyida birinchi Bosh Assambleya oʻtkazilganda tashkil etilgan. Shu paytgacha unga faqat ittifoqdosh 
yoki neytral davlatlar kirgan edi. 

Ikkinchi jahon urushi davrida UITP faoliyati yana vaqtincha toʻxtatildi. 1941-yilda 
Stokgolmda oʻtkazilishi rejalashtirilgan kongress amalga oshirilmadi. Urushdan keyin esa tashkilot 
faoliyati tezkorlik bilan tiklandi va oldingi yillar faoliyati asosan Yevropa bilan cheklangan boʻlsa, 
endi u xalqaro darajaga koʻtarildi. 

1957-yilda UITPning muhim tarkibiy boʻlimi – Xalqaro metro komiteti ish faoliyatini 
boshladi, bu esa shahar transporti tizimlarining metropoliten qismini rivojlantirishga katta hissa 
qoʻshdi[5]. 

Shahar transporti tizimlaridagi transport magistrallarining ortiqcha yuklanishi masalasi 
birinchi marta ishchi guruh tomonidan yetarlicha e’tiborga olindi va yetti tilga tarjima qilingan 

buklet orqali transport tirbandliklarining muammosi va ularni jamoat transportini rivojlantirish 
orqali hal etish yoʻllari ommaga taqdim etildi. 

UITP faoliyati, harbiy va siyosiy inqirozlar, ma’muriy qiyinchiliklar va iqtisodiy krizislar 
sharoitida ham davom etganligi uning samaradorligi va jamoat transporti korxonalarini birlashtirish 
zaruratining dolzarbligini yaqqol koʻrsatadi. Shuningdek, UITP doirasida tashkil etilgan Xalqaro 
metropoliten komitetining faoliyati shahar transport tizimlarida metropolitenlarning muhim 
ahamiyatini ochiq koʻrsatadi[7]. 

Rossiya va MDH davlatlari hududidagi metropoliten faoliyatini muvofiqlashtirish 
maqsadida “Metro Xalqaro Assotsiatsiya” si 1992-yil fevralda tashkil etilgan boʻlib, bu tarixiy 
jarayonda markazlashtirilgan metropoliten boshqaruv tizimi Yoʻl harakati vazirligi Metropolitenlar 
bosh boshqarmasining tugatilishi bilan barbod boʻlgan edi. Sobiq Sovet Ittifoqi metropolitenlari 
kommunal boshqaruvga topshirilganligi ularning birlashmasligi va koʻplab muammolarni mustaqil 
hal eta olmasligini keltirib chiqardi[6]. 

Metropoliten rahbarlarining bir xildagi texnologik jarayon, yagona texnik vositalar va bir xil 
harakat tarkibi asosida ishlovchi transport korxonalarini birlashtirish zaruratini tushunishi jamoat 
tashkilotini — metropolitenlar ittifoqini yaratishning birinchi qadami boʻldi. Shu tarzda tashkil 
etilgan xalqaro assotsiatsiya transport operatorlari va ishlab chiqaruvchilarni boʻlinma emas, 
professional tamoyil asosida birlashtirdi, metropolitenlarning ekspluatatsiyasi bilan bog‘liq koʻplab 
texnik masalalarni muvofiqlashtirish va hal qilish, yangi texnologik uskunalar bilan jihozlash 
hamda yangi ekspluatatsiya tizimlarini ishlab chiqish vazifasini oʻz zimmasiga oldi. 

Bozor munosabatlari sharoitida murakkab moliyaviy va tashkiliy qiyinchiliklar paytida 
Assotsiatsiya koordinatsion va axborot-tahliliy funksiyalarni amalga oshirdi, shu orqali 
metropoliten jamoalarini birlashtirish va konsolidatsiyalashga hissa qoʻshdi. 

Keyingi yillarda Assotsiatsiyaga Minsk, Dnepr, Xarkov va Kiev metropolitenlari 
qoʻshildi[7]. 

Assotsiatsiya oʻz faoliyatini “asosiy faoliyat yoʻnalishlari” va yillik ish rejasi asosida olib 
boradi. Rejada belgilangan tadbirlarda ishtirok etuvchi a’zolar metropolitenlar, ishlab chiqaruvchi 
korxonalar, yangi mahsulotlar va ilg‘or ilmiy-texnik yutuqlar haqidagi eng soʻnggi ma’lumotlarni 
oladi. 

2013-yilda Assotsiatsiya veb-sayti ishga tushirildi, bu esa tashkilot faoliyati boʻyicha tezkor 
axborot berish, yangiliklarni e’lon qilish, metropolitenlar va ishlab chiqaruvchi korxonalar faoliyati, 
shuningdek, yig‘ilish va boshqa tadbirlar materiallarini ommaga taqdim etish imkonini yaratdi[9]. 

Shunday qilib, “Metro xalqaro assotsiatsiya” sining faoliyati koʻp qirrali va turli sohalarni 
qamrab oluvchi boʻlib, metropolitenlar va ishlab chiqaruvchi korxonalar oʻrtasidagi oʻzaro 
manfaatli hamkorlikni rivojlantirishga qaratilgan boʻlib, uning samaradorligi a’zo tashkilotlar 
jamoalari tomonidan yuqori baholangan[10]. 

Xulosa:  
Tadqiqot natijalari shuni koʻrsatadiki, metropoliten tizimlarining rivojlanishi koʻp jihatdan 

xalqaro hamkorlik aloqalarining darajasi va samaradorligiga bog‘liqdir. Turli davlatlar oʻrtasidagi 
texnologik va institutsional hamkorlik metropoliten qurilishi va ekspluatatsiyasining sifat 
koʻrsatkichlarini sezilarli darajada oshirgan. 

Shuningdek, xalqaro moliyaviy institutlar, transmilliy kompaniyalar va ilmiy markazlar 
ishtirokida amalga oshirilgan loyihalar zamonaviy metro tizimlarining barqaror rivojlanishiga 
xizmat qilmoqda. Kelgusida metropolitenlar sohasida xalqaro hamkorlikni yanada chuqurlashtirish, 
ayniqsa innovatsion texnologiyalar va ekologik yechimlar yoʻnalishida, ustuvor ahamiyat kasb 
etadi. 

